
3. Kap.
St. Johannes 1





2 Di æcalaǯak! dal Ibmel manak mi læp, ja i læk vela almostuvvum, mannen mi šaddamen læp; mutto mi diettep, go son almostuvvu, mi dalle su lakkasaǯǯan šaddap; dastgo i oaǯǯop su oaidnet, nuftgo son læ.

3 Ja juokkaš, gutte dam doaivo sunji adna, ječas son butestæmen læ, nuftgo son butes læ.

4 Gutte suddo dakka, laǥa maida rikko, ja suddo læ laǥa rikkom.

5 Ja di diettebættet, atte almostuvvum son læ min suddoid erit javkkadet; ja su sist suddo i læk.

6 Juokkaš, gutte si sist orro, i daǥa suddo; juokkaš, gutte suddo dakka, i læk oaidnam su, ige læk diettam su.

7 Manačidam, ellus oftage din fillijekku! gutte vanhurskesvuođa dakka, vanhurskes læ, nuftgo son læ vanhurskes.

8 Gutte suddo dakka, bærgalaǥa læ; dastgo bærgalak algost jo suddoid dakka. Bærgalaǥa daǥoid duššadam ditti læ Ibmel bardne almostuvvum.

9 Juokkaš, gutte Ibmelest læ rieǥadam, suddo i daǥa, dastgo su gilvvagak su sist orruk, ja son i mate suddo dakkat, dastgo Ibmelest son læ rieǥadam.

10 Dago Ibmel manak ja bærgalaǥa manak almos læk; juokkaš, gutte i daǥa vanhurskesvuođa, Ibmel olmuš i son læk, ige son, gutte veljas i ane rakisen.

11 Dastgo dat de læ dat sadne, maid algost di gulaidek, atte rakisen mi galggap adnet gutteg guimidæmek.

